
Annwyl Christine,

Gwaith craffu gan y Pwyllgor lechyd a Gofal Cymdeithasol ar waith
Comisiynydd y Gymraeg

Fel y nodwyd yn eich llythyr dyddiedig 28 lonawr 2014, er bod polisi iaith
Gymraeg yn gorwedd yn bennaf o fewn cylch gwaith y Pwyllgor Cymunedau,
Cydraddoldeb a Llywodraeth Leol, mae'r iaith Gymraeg yn fater sy'n berthnasol
i bortffolios holl bwyllgorau'r Cynulliad.

Ar y sail honno, cynhaliodd y Pwyllgor lechyd a Gofal Cymdeithasol sesiwn
graffu gyffredinol gyda Chomisiynydd y Gymraeg ar 2 Gorffennaf 2014. Yn
ystod y sesiwn honno, holodd yr Aelodau y Comisiynydd am yr adroddiad
ynghylch ei hymchwiliad statudol cyntaf, sef 'Fy laith, Fy lechyd: Ymchwiliad i'r
Gymraeg Mewn Gofal Sylfaenol', ac am faterion eraill o fewn ei chylch gwaith
sy'n ymwneud ag iechyd a gofal cymdeithasol. Mae'n bosibl y bydd y materion
a drafodwyd, fel y cofnodwyd yng Nghofnod y Trafodion Pwyllgor, o
ddiddordeb i'‘ch Pwyllgor pan fyddwch yn craffu ar waith y Comisiynydd vy tro
nesaf.

Nododd y Comisiynydd yn ystod y cyfarfod ei bod yn disgwyl i Lywodraeth
Cymru ymateb i argymhellion ei hadroddiad mewn perthynas a gofal sylfaenol
o fewn chwe mis. Ary sail honno, rydym yn bwriadu gwahodd y Comisiynydd
i roi'r wybodaeth ddiweddaraf inni o fewn 12 mis.

